
            1 KHADIJAH AISYAH BINTI MOHD ZAWAWI (824699) 1.0 Cabaran dalam pengajaran dan pembelajaran Matematik. Cabaran dalam pengajaran dan pemudahcaraan (PdPc) Matematik adalah daripada faktor guru. Dalam suasana sebenar pembelajaran ini di sekolah, guru terpaksa mengejar silibus seperti yang telah ditetapkan sehingga kadang-kadang mengabaikan tahap kefahaman pelajar itu sendiri.Hal ini berlaku apabila peruntukan masa untuk menghabiskan standard kurikulum. Kurikulum Standard Sekolah Menengah (KSSM) yang bermula pada tahun 2017 sangat mencabar untuk dihabiskan mengikut waktu yang ditetapkan.Dari sudut kanduingan KSSM sendiri yang berada pada tahap sukar kepada pelajar sangat memberi cabaran kepada guru. Berlaku situasi di mana guru berterusan mengejar silibus tanpa mengendahkan sama ada para pelajar dapat menguasai sepenuhnya topik tersebut ataupun tidak.Guru sepatutnya mengutamakan pelajar dan mempunyai kemahiran yang tinggi untuk mengajar teknik-teknik yang berkesan dan pada masa yang sama tidak mengabaikan kefahaman pelajar. Cabaran seterusnya ialah kaedah pengajaran guru. Kebanyakan guru sudah terbiasa dengan pengajaran secara konvensional dan tidak mengubah amalan pengajaran.Hal ini menyebabkan pelajar berasa cepat bosan kerana hanya berorientasikan guru semata-mata dan kurang menarik.Oleh itu guru perlu bijak menarik minat pelajar dan mengaplikasikan penggunaan teknologi dan ICT bertepatan dengan pembelajaran abad ke -21.Guru perlu mengubah amalan pengajaran daripada konvensional kepada berasaskan teknologi supaya suasana kelas menjadi lebih menarik dan kondusif. Penggunaan teknologi memberi manfaat kepada guru dalam mempelbagaikan kaedah pengajaran untuk menyampaikan idea matematik dalam bentuk yang kreatif dan inovatif. Oleh yang demikian, guru matematik perlu melengkapkan diri dan meningkatkan kemahiran ICT bagi memudahkan pembelajaran. Cabaran yang seterusnya ialah faktor murid itu sendiri.Kebanyakan pelajar menganggap matematik adalah matapelajaran yang sukar dan menyebabkan mereka kurang berminat. Mereka seolah-olah telah memprogramkan minda mereka dan selau berfikir tidak akan mampu menguasai subjek ini. Hal ini menjadi cabaran yang besar kepada guru untuk mengubah minda mereka dan meningkatkan kemahiran teknik mengajar supaya mudah dikuasai dan difahami oleh pelajar.Guru-guru perlu berusaha lebih keras lagi untuk membentuk suasana pembelajaran yang menarik dan kreatif.Hal ini supaya pelajar-pelajar lebih bermotivasi dan meningkatkan minat mereka terhadap Matematik. Apabila mereka minat, mereka boleh menguasai subjek ini dengan mudah. 

1
 KHADIJAH AISYAH BINTI MOHD ZAWAWI (824699)
 1.0 Cabaran dalam pengajaran dan pembelajaran Matematik.
 Cabaran dalam pengajaran dan pemudahcaraan (PdPc) Matematik adalah daripada faktor
 guru. Dalam suasana sebenar pembelajaran ini di sekolah, guru terpaksa mengejar silibus
 seperti yang telah ditetapkan sehingga kadang-kadang mengabaikan tahap kefahaman pelajar
 itu sendiri.Hal ini berlaku apabila peruntukan masa untuk menghabiskan standard kurikulum.
 Kurikulum Standard Sekolah Menengah (KSSM) yang bermula pada tahun 2017 sangat
 mencabar untuk dihabiskan mengikut waktu yang ditetapkan.Dari sudut kanduingan KSSM
 sendiri yang berada pada tahap sukar kepada pelajar sangat memberi cabaran kepada guru.
 Berlaku situasi di mana guru berterusan mengejar silibus tanpa mengendahkan sama ada para
 pelajar dapat menguasai sepenuhnya topik tersebut ataupun tidak.Guru sepatutnya
 mengutamakan pelajar dan mempunyai kemahiran yang tinggi untuk mengajar teknik-teknik
 yang berkesan dan pada masa yang sama tidak mengabaikan kefahaman pelajar.
 Cabaran seterusnya ialah kaedah pengajaran guru. Kebanyakan guru sudah terbiasa
 dengan pengajaran secara konvensional dan tidak mengubah amalan pengajaran.Hal ini
 menyebabkan pelajar berasa cepat bosan kerana hanya berorientasikan guru semata-mata dan
 kurang menarik.Oleh itu guru perlu bijak menarik minat pelajar dan mengaplikasikan
 penggunaan teknologi dan ICT bertepatan dengan pembelajaran abad ke -21.Guru perlu
 mengubah amalan pengajaran daripada konvensional kepada berasaskan teknologi supaya
 suasana kelas menjadi lebih menarik dan kondusif. Penggunaan teknologi memberi manfaat
 kepada guru dalam mempelbagaikan kaedah pengajaran untuk menyampaikan idea matematik
 dalam bentuk yang kreatif dan inovatif. Oleh yang demikian, guru matematik perlu
 melengkapkan diri dan meningkatkan kemahiran ICT bagi memudahkan pembelajaran.
 Cabaran yang seterusnya ialah faktor murid itu sendiri.Kebanyakan pelajar menganggap
 matematik adalah matapelajaran yang sukar dan menyebabkan mereka kurang berminat.
 Mereka seolah-olah telah memprogramkan minda mereka dan selau berfikir tidak akan mampu
 menguasai subjek ini. Hal ini menjadi cabaran yang besar kepada guru untuk mengubah minda
 mereka dan meningkatkan kemahiran teknik mengajar supaya mudah dikuasai dan difahami
 oleh pelajar.Guru-guru perlu berusaha lebih keras lagi untuk membentuk suasana
 pembelajaran yang menarik dan kreatif.Hal ini supaya pelajar-pelajar lebih bermotivasi dan
 meningkatkan minat mereka terhadap Matematik. Apabila mereka minat, mereka boleh
 menguasai subjek ini dengan mudah.

 2.0 Rancangan Pengajaran Harian
 RANCANGAN PENGAJARAN
 MATA
 PELAJARAN MATEMATIK
 KELA
 S PGDE
 TARIKH / HARI 18 MAC 2019 / ISNIN MASA 12.00PM –
 12.40 PM
 TAJUK PENJELMAAN
 BIDANG PUTARAN
 OBJEKTIF
 PEMBELAJARA
 N
 I. Menyatakan putaran
 II. Menyatakan konsep penting dalam putaran.
 III. Menentukan pusat putaran apabila diberi objek dan imej
 SET INDUKSI
 (5 MINIT)
 Guru memberikan sampul yang berisi puzzle bergambar kepada setiap kumpulan
 dan meminta pelajar menyelesaikan puzzle yang diberi.
 Guru mengaitkan dengan tajuk pembelajaran.
 AKTIVITI 1
 PENGAJARAN
 &
 PEMUDAHCAR
 AAN (PdPc)
 (15 MINIT)
 1. Guru menerangkan konsep penting dalam putaran.
 2. Guru memilih pelajar secara roda impian interaktif untuk mengisi konsep
 penting dalam putaran dalam peta buih yang disediakan.
 3. Guru menunjukkan kaedah mencari pusat putaran apabila diberi objek dan
 imej.
 AKTIVITI 2
 AKTIVITI
 BERKUMPULA
 N
 (15 MINIT)
 1. Murid dibahagikan kepada 4 kumpulan.Guru memberikan lembaran soalan
 dan meminta pelajar untuk berbincang di dalam kumpulan.
 2. Guru memilih pelajar secara roda impian interaktif untuk membentangkan
 jawapan.
 3. Guru bersama-sama pelajar melakukan perbincangan.
 4. Setiap pelajar diberikan lembaran kertas.Guru meminta pelajar untuk
 menyelesaikan masalah yang diberi sebagai latihan pengukuhan.
 PENUTUP
 (5 MINIT)
 1. Guru memilih seorang pelajar secara rawak untuk memberikan kesimpulan
 berdasarkan aktiviti yang dibuat.
 PEMBELAJARA
 N ABAD KE 21 Peta Buih
 BAHAN BANTU
 BELAJAR
 (BBB)
 Buku Teks Roda impian
 interaktif Kad Manila
 Kertas graf
 LCD
 REFLEKSI

 3.0 Sebelum Macroteaching
 Aktiviti yang akan dirancang sebelum memulakan makroteaching adalah amat penting. Proses
 yang dibuat perlu dirancang dengan terperinci dan perlu dibuat semakan khsusus supaya apa
 yang dirancang dapat dilaksanakan dengan baik.Saya membuat persediaan rapi beberapa
 minggu sebelum pengajaran makroteaching ini dibuat supaya segalanya dapat dibuat
 mengikut perancangan yang telah ditetapkan.
 3.1 Perancangan Pendahuluan
 Proses pertama sebelum makroteaching melibatkan proses memilih tajuk. Saya memilih tajuk
 ‘Putaran’ tingkatan lima yang merupakan subtopik di bawah topik Penjelmaan 3.Tajuk Putaran
 ini merupakan tajuk yang penting dan merupakan soalan wajib bagi kertas 2 SPM.
 Saya memilih tajuk ini kerana hasil sedikit pengalaman mengajar sebelum ini, tajuk ini antara
 topik yang dianggap susah dan kurang digemari pelajar. Saya ingin mencabar diri dan
 mengubah stigma pelajar dengan memperkenalkan teknik yang mudah untuk menguasai tajuk
 ini Objektif pengajaran yang dirancang melibatkan subtopik putaran iaitu :
 a) Menyatakan putaran
 b) Menyatakan konsep penting dalam putaran.
 c) Menentukan pusat putaran apabila diberi objek dan imej
 Perancangan objektif pengajaran untuk melancar dan memudahkan sesi pengajaran dan
 pembelajaran yang akan dilaksanakan. Melalui objektif pengajaran, guru akan menentukan
 kaedah pengajaran dan langkah-langkah yang bersesuaian dengan alat bantu mengajar yang
 akan digunakan. Proses pengajaran yang dirancang oleh guru hendaklah mempunyai
 penerapan elemen-elemen pembelajaran abad ke-21, iaitu proses pembelajaran berpusatkan
 kepada pelajar berteraskan komunikasi, kolaboratif, pemikiran kritis dan kreatif serta aplikasi
 nilai murni dan etika.
 Seterusnya guru juga perlu mengetahui tahap kebolehan sedia ada pelajar bagi
 memudahkan guru untuk merancang pengajaran yang sesuai dengan mereka. Pengetahuan ini
 amat penting supaya guru boleh menyediakan ABM yang bersesuaian dan menarik yang boleh
 digunakan di dalam kelas. Penggunaan alat bantu mengajar perlu diteliti oleh guru untuk
 memastikan tahap keberkesanan pengajaran.Hal ini juga dapat memastikan pelajar

 bersemangat untuk mengikuti pembelajaran seterusnya meningkatkan tahap kefahaman
 mereka.
 Perancangan dalam set induksi ialah guru akan memberi kepada setiap kumpulan
 pelajar satu sampul yang berisi puzzle bergambar.Pelajar-pelajar diminta untuk menyelesaikan
 setiap puzzle tersebut secara berkumpulan. Setelah itu,guru akan bertanyakan jawapan setiap
 puzzle bergambar kepada pelajar.Gambar yang terbentuk adalah gambar roda
 berpusing,putaran jam, permainan kuda berpusing dan juga putaran bumi.Guru akan
 mengaitkan gambar yang diberi dengan aktiviti pembelajaran pada hari ini. Guru akan
 memasukkan skema subtopik putaran di mana imej dan objek yang terbentuk di bawah satu
 putaran.
 3.2 Perancangan Penyampaian
 Perancangan penyampaian ialah satu proses untuk melaksanakan bagaimana bentuk
 pengajaran dan cara penyampaian yang akan dilaksanakan.Ianya merupakan aspek yang sangat
 penting untuk memastikan keberkesanan pengajaran guru. Kejayaan sesuatu pengajaran di
 dalam kelas bergantung kepada kebijaksanaan seorang guru dalam membuat perancangan dan
 persediaan rapi sebelum memulakan sesi pengajaran dan pembelajaran. Oleh yang demikian,
 guru hendaklah menentukan strategi pengajaran dan pembelajaran yang berkesan dan
 bersesuaian dengan isi kandungan, tahap kebolehan pelajar dan nilai yang hendak diterapkan.
 Pendekatan penyampaian yang digunakan juga sangat penting.Guru menggunakan
 strategi pembelajaran yang berpusatkan kepada pelajar dalam proses PdPc.Aktiviti pengajaran
 yang berpusatkan kepada pelajar akan menggalakkan pelajar untuk melibatkan diri secara aktif
 dalam pengajaran dan pembelajaran seperti aktiviti berkumpulan, inkuiri penemuan,
 perbincangan, penyoalan, penyelesaian masalah, bermain, dan simulasi. Peranan guru adalah
 sebagai pembimbingdan pemudahcara kepada pelajar. Komunikasi dan interaksi yang berlaku
 antara guru dan pelajar adalah secara dua hala. Guru menggunakan kaedah yang menggalakkan
 pelajar untuk berfikir secara kritis dan kreatif dalam usaha melahirkan pelajar yang mempunyai
 kemahiran ‘critical thinking’.
 3.3 Perancangan Penilaian
 Perancangan penilaian adalah di mana guru merancang apakah kaedah yang akan digunakan
 untuk menilai kefahaman pelajar. Guru merancang penilaian berdasarkan kriteria-kriteria
 kejayaan yang ingin dicapai untuk topik yang akan diajar. Guru perlu menyediakan soalan yang
 efektif untuk menguji tahap kefahaman pelajar dalam tajuk yang dipelajari. Saya merancang
 untuk menilai kefahaman para pelajar melalui teknik penyoalan secara spontan semasa sesi

 PdPc berlangsung. Bagi setiap pengajaran, sebagai contoh menyatakan putaran, saya akan
 menyoal pelajar apakah yang difahami setelah diberi penerangan oleh guru. Begitu juga dalam
 aktiviti kumpulan dan individu, perancangan penilaian adalah guru akan memantau setiap
 aktiviti pelajar untuk mengenal pasti tahap kefahaman mereka. Penilaian yang dirancang
 membolehkan guru mengenalpasti tahap pencapaian pelajar dan keberkesanan pengajaran
 yang disampaikan untuk tujuan pengulangan, pengubahsuaian dan pengukuhan melalui
 maklum balas daripada pelajar semasa proses pengajaran dan pembelajaran
 4.0 Semasa Makroteaching
 Persediaan dan perancangan yang rapi telah dilakukan oleh guru termasuk penulisan RPH akan
 membantu guru membuat aktiviti pengajaran berdasarkan apa yang telah dirancang. Hal ini
 juga untuk mengelakkan sebarang masalah timbul dalam proses PdPc berlangsung. Guru juga
 dapat menyampaikan isi kandungan pelajaran dengan baik, mematuhi masa yang telah
 ditetapkan dan menjalankan segala aktiviti yang dirancang dengan kemas dan teratur.
 Pengajaran Harian (RPH) yang telah disediakan akan digunakan sebaiknya dan membolehkan
 guru bersikap tenang dan tidak kelam kabut. Masa pengajaran juga akan dibuat mengikut RPH
 yang telah dirancang supaya guru dapat menyampaikan pengajaran mengikut masa yang
 ditetapkan.
 4.1 Pelaksanaan Pengajaran
 Semasa hendak melaksanakan pengajaran macroteaching, guru perlu membuat pelaksanaan
 pengajaraan bedasarkan apa yang telah dirancang dari segi set induksi,langkah-langkah
 pengajaran dan susunan isi pelajaran.Strategi yang diguna pakai juga sangat penting untuk
 memastikan keberkesanan pengajaran.Set induksi pengajaran yang baik dan menarik perhatian
 serta minat murid kepada pengajaran yang hendak disampaikan dan dapat menggalakkan
 pembelajaran. Guru membuat persediaan bahan-bahan seperti melekatkan kad manila,
 menyediakan projektor dan alatan mengajar sebelum mengajar dan lain-lain.
 Selepas itu, guru juga perlu memastikan berlaku perkembangan pengajaran yang merujuk
 kepada langkah-langkah mengajar yang disusun secara berperingkat-peringkat berdasarkan
 prinsip-prinsip pengajaran. Guru perlu merancang langkah-langkah pengajaran yang
 berturutan, disusun dengan baik dan mencatat anggaran masa yang sesuai. Langkah-langkah
 yang dirancang hendaklah berkait dan bersesuaian dengan objektif yang telah disenaraikan
 dalam RPH.

 Guru juga perlu memilih dan menyusun isi pelajaran yang hendak disampaikan
 bersesuaian dengan kebolehan serta minat pelajar. Isi pelajaran tersebut perlu dipertingkatkan
 dan diperkembangkan dengan teliti supaya suasana pembelajaran yang berkesan dapat
 diwujudkan. Ketika melakukan pemeringkatan isi, guru perlu menyusun subtopik pengajaran
 dari mudah kepada kompleks mengikut langkah susunan yang betul.
 Bagi menyampaikan sesuatu isi pelajaran dengan berkesan, guru hendaklah menentukan
 strategi yang akan digunakan. Pemilihan strategi yang bijak akan menjamin kelicinan serta
 keberkesanan penyampaian sesuatu pelajaran, strategi pengajaran yang sesuai bukan sahaja
 dapat meningkatkan mutu penyampaian malahan akan menjadikan pengajaran yang lebih
 bermakna serta menyeronokkan pelajar.
 4.2 Set induksi
 Saya memulakan kelas PdPc dengan memberikan satu sampul yang berisi puzzle bergambar
 yang diberikan kepada empat kumpulan. Para pelajar diminta untuk menyelesaikan puzzle
 bergambar secara berkumpulan untuk melihat hasil akhir gambar yang terbentuk. Melalui
 aktiviti ini, semangat kerjasama terbentuk apabila pelajar berfikir bersama-sama untuk
 menyelesaikannya.
 Setelah itu, saya akan meminta jawapan bagi setiap pelajar apakah bentuk yang terhasil
 setelah puzzle tersebut dicantumkan. Setiap kumpulan pelajar berjaya membentuk gambar
 putaran roda, putaran jam, putaran roda bumi dan putaran kuda berpusing.Saya akan bertanya
 kepada pelajar apakah yang akan dipelajari berdasarkan gambar yang terhasil.Set induksi ini
 menggalakkan pelajar untuk berfikir dan menggalakkan minat peajar untuk mengetahui apakah
 yang akan dipelajari pada hari tersebut.
 4.3 Perkembangan
 Saya memperkenalkan topik Putaran dan memberi contoh aplikasi putaran yang terdapat dalam
 kehidupan seharian mereka. Sebagai contoh, putaran bumi dan putaran permainan kuda
 berpusing akan mengubah kedudukan imej dan menghasilkan orientasi yang berbeza. Semasa
 aktiviti pengenalan.,saya menggunakan kaedah terus atau dikenalai sebagai ‘chalk and talk’.
 Hal ini bagi memudahkan saya memperkenalkan konsep penting yang ada dalam topik putaran.
 Saya memperkenalkan kepada para pelajar apakah yang dimaksudkan dengan putaran, apakah
 konsep paling penting dalam tajuk ini dan kaedah bagaimana menentukan imej putaran.
 Sepanjang pengajaran, saya sentiasa memantau tahap kefahaman pelajar dengan
 bersoal jawab untuk memastikan isi pelajaran dapat diikuti dengan baik. Hal ini bagi

 menerapkan pengajaran dan pembelajaran secara dua hala di dalam kelas. Selepas
 menerangkan konsep penting bagi subtopik putaran, saya meminta seorang pelajar untuk
 melengkapkan peta buih di hadapan.Pemilihan pelajar dibuat dengan menggunakan roda
 impian interaktif bagi mewujudkan suasana debaran dan menarik perhatian mereka.
 Seterusnya, saya akan menerangkan kaedah mudah untuk mendapatkan imej daripada
 objek yang diputarkan mengikut darjah. Guru membahagikan pelajar dalam kumpulan untuk
 menjawab lembaran kerja yang diberikan secara berkumpulan. Aktiviti seterusnya ialah
 perbincangan jawapan. Saya telah memilih beberapa pelajar untuk membentangkan jawapan
 di hadapan kelas dengan menggunakan rodaimpian interaktif.
 4.4 Penilaian
 Penutup merupakan bahagian terakhir dalam sesi pengajaran dan pembelajaran di mana guru
 menilai pelajar dengan bersoal jawab dan pelajar menyimpul dan membuat rumusan yang
 berkaitan isi-isi penting berkaitan pengajaran yang telah disampaikan. Tujuan guru bersoal
 jawab sepanjang aktiviti penilaian berlangsung adalah untuk mengenalpasti kefahaman pelajar
 dan keberkesanan pengajaran. Selepas itu, guru memberi latihan atau aktiviti pengukuhan
 kepada pelajar untuk meningkatkan lagi kefahaman pelajar tentang topik yang telah
 dipelajari.Sekiranya pelajar belum mampu menjawab dengan betul maka saya akan
 mengetahui pelajar masih belum menguasai pengajaran tersebut.Saya akan mengulang semula
 pengajaran pada masa tersebut. Hal ini bagi memastikan setiap pelajar dapat menguasai tajuk
 putaran dengan baik.Setelah itu,di akhir pembelajaran, saya akan meminta pelajar untuk
 merumuskan keseluruhan pelajaran pada hari tersebut.hal ini amat penting bagi mengetahui
 sejauh mana objektif pembelajaran telah dicapai.
 4.5 Penggunaan Alat Bantu Mengajar (ABM)
 Penggunaan ABM sangat membantu saya sepanjang proses pengajaran dan
 pembelajaran. Dalam set induksi, saya menggunakan sampul berwarna warni dan puzzle
 bergambar sebagai aktiviti kepada pelajar. Hal ini memudahkan saya untuk menyampaikan isi
 pelajaran.Saya juga menggunakan kertas mahjong dan melukis peta buih.
 Seterusnya, saya juga menggunakan elemen teknologi iaitu Roda Impian Interaktif bagi
 memilih pelajar menjawab soalan secara rawak dan membuat pembentangan. Roda interaktif
 ini juga sangat memudahkan guru dan menimbulkan suasana pembelajaran yang menarik.Ianya
 boleh digunakan oleh guru dalam pengajaran bagi topik lain juga.
 Selain itu, saya menggunkan lembaran kerja berbentuk kertas graf yang besar untuk
 aktiviti berkumpulan.Hal ini memudahkan aktiviti perbincangan secara berkumpulan kerana

 pelajar dapat melihat objek dengan jelas dan seterusnya menentukan imej dengan
 menggunakan teknik yang telah diajar.
 5.0 Selepas Makroteaching
 Setelah selesai sesi pengajaran, guru mestilah membuat penilaian kendiri sebagai refleksi atau
 muhasabah berkenaan pengajaran guru. Kekurangan dan kelemahan di dalam pengajaran
 tersebut perlu dibaiki dalam pelajaran akan datang. Antara perkara yang boleh dibuat refleksi
 ialah pencapaian objektif, disiplin kelas dan penglibatan pelajar serta keazaman guru bagi
 membaiki pengajaran. Tujuan refleksi dilakukan untuk membuat penambahbaikan amalan
 pengajaran guru. Saya menerima komen daripada pensyarah dan pelajar lain sebagai
 penambahbaikan saya pada masa hadapan. Pada masa yang sama saya turut menilai diri sendiri
 agar saya sentiasa berusaha memberikan yang terbaik dalam pengajaran saya dari semasa ke
 semasa.’
 5.1 Bagaimanakah alat bantu mengajar membantu kamu mengajar?
 Alat bantu mengajar sangat membantu dalam proses PdPc .Ianya dapat mewujudkan suasana
 persekitaran yang sesuai kepada pelajar. Ianya dengan teratur semasa memberi penerangan
 seterusnya membolehkan pengajaran yang disampaikan oleh guru lebih mengembirakan dan
 menyeronokan dan melibatkan kolaboratif semua pelajar dalam kumpulan. Setiap objektif
 pengajaran dapat saya sampaikan kepada para pelajar menggunakan ABM ini.
 Sebagai contoh, penggunaan puzzle bergambar dapat melatih pelajar bekerjasama
 dalam menyelesaikannya sekaligus guru dapat menerapkan nilai tersebut secara tidak
 langsung.Penggunaan kertas mahjong juga dapat membantu guru memudahkan masa dan
 praktikal dibawa ke mana-mana.Permainan roda impian interaktif juga membantu guru
 menarik perhatian pelajar dan menimbulkan suasana debaran.Guru juga tidak perlu bersusah
 payah menulis nama menggunakan cara konvensional dan menjimatkan masa.Seterusnya
 penggunaan lembaran kerja kertas graf dapat memudahkan guru melibatkan pelajar dalam
 aktiviti berkumpulan.
 5.2 Huraikan pengalaman mengajar dalam macroteaching
 Pengalaman menjalankan Macroteaching merupakan satu pengalaman yang paling bermakna
 di hati sepanjang menyertai kursus PGDE. Walaupun merasa gementar sementelah pula
 pengalaman yang ada tidak begitu banyak ,namun saya menjadikannya sebagai satu cabaran
 yang besar buat diri.Mengajar di hadapan kawan-kawan sudah tentu berbeza jika dibandingkan
 dengan suasana pembelajaran di kelas sebenar nanti.Saya amat berterima kasih kepada kawan-
 kawan yang sangat supportive dan membantu dalam sesi pengajaran makroteaching ini dan

 sanggup memberi kerjasama yang baik.Tidak dilupakan ialah tunjuk ajar dan tip berguna
 daripada Dr Farah membantu saya merealisasikan sesi ini. Saya dapat mempraktikkan semua
 pembelajaran dari subjek-subjek yang lepas. Ilmu yang diperoleh daripada subjek Pengajaran
 Mikro dan Makro serta Kaedah Mengajar Matematik terutamanya dapat saya aplikasikan
 dalam macroteaching ini.
 Antara kenangan menarik sepanjang sesi pengajaran microteaching ini ialah saya dpaat
 berkongsi teknik mudah untuk menguasai topik putaran ini.Saya sendiri belajar daripada guru
 berpengalaman yang membantu saya semasa menjadi guru di sekolah swasta. Ianya tidak
 terdapat dalam silibus buku teks dan saya berniat untuk berkongsi sedikit pengalaman yang
 ada.Komen positif daripada Dr. Farah yang mengatakan karakter saya apabila berada di depan
 dan mengajar berbeza dengan waktu yang lain.Saya sendiri mengakui walaupun saya terlihat
 lembut dan sopan, namun semuanya akan berubah apabila saya mengajar di hadapan
 memandangkan ini adalah minat dan semangat saya.Saya sentiasa ingin memperbaiki diri dan
 berusaha sehabis baik untuk memberi pengajaran yang terbaik. Komen daripada Dr Marini
 bukan sahaja memberi semangat kepada saya untuk terus memperbaiki teknik pengajaran tetapi
 juga kepada sahabat-sahabat PGDE yang lain juga mendapat input yang sama.
 Selain itu, Macroteaching turut memberi pengalaman kepada saya dalam cara untuk
 mendekati para pelajar. Sebagai contoh, cara untuk saya mempamerkan riak wajah dan bahasa
 badan positif dan memberikan aura semangat kepada pelajar.Saya perlu bijak dan kreatif
 menangani suasana di dalam kelas yang tidak terjangka.Misalnya apabila membuat sesi soal
 jawab, saya belajar cara untuk mengawal kelas dan memastikan tidak mengganggu
 pembelajaran.
 Selain itu, guru mempelajari cara penyampaian menggunakan kelantangan suara yang
 betul dan jelas semasa mengajar untuk membolehkan pelajar mendengar pengajaran yang
 disampaikan dalam kelas serta memastikan guru dapat mengawal kelas dengan baik. Hal ini
 dapat memudahkan pelajar untuk memberi tumpuan dan fokus kepada pengajaran yang
 disampaikan oleh guru dalam kelas. Kejelasan dalam memberi arahan memainkan peranan
 penting untuk memastikan kefahaman pelajar .
 5.3 Apakah penambahbaikan yang akan kamu lakukan dalam kelas sebenar?
 Penambahbaikan yang ingin dibuat ialah saya akan memberi penekanan kepada tahap
 kefahaman pelajar memandangkan teknik yang diperkenalkan mengandungi langkah demi
 langkah. Maka saya akan memastikan setiap pelajar dapat mengikuti setiap langkah yang
 diajar.Saya akan berjalan ke arah pelajar dan membuat semakan. Hal ini merupakan antara

 bahagian yang mungkin saya terlepas pandang disebabkan oleh terlalu mementingkan masa
 yang diperuntukkan.
 Seterusnya saya akan meningkatkan pengusaan teknologi dan menjalankan aktiviti kuiz
 secara online untuk menambah baik pengajaran saya.Hal ini dapat meningkatkan minat pelajar
 dan tahap penguasaan mereka.Teknik ini juga boleh dikembangkan menjadi teknik yang lain
 dengan menyuntik elemen teknologi.
 5.4 Apakah cabaran utama kamu semasa mengajar?
 Cabaran utama saya adalah kekurangan masa untuk penyediakan ABM. Saya memerlukan
 banyak masa untuk menyediakan ABM dan dalam masa yang sama perlu menguasai topik
 pengajaran.Hal ini merupakan cabaran utama saya semasa mengajar.
 Selain itu, guru perlu memastikan pengajaran mengikut perancangan RPH merupakan
 salah satu cabaran semasa mengajar. Hal ini menyebabkan guru perlu bijak merancang
 penggunaan masa secara optimum bagi memastikan perancangan yang dirancang dapat
 dilaksanakan semasa pengajaran.Guru perlu memperuntukkan masa yang sesuai dengan
 langkah-langkah yang dirancang supaya tidak melebihi masa yang telah ditetapkan.
 6.0 Kesimpulan
 Macroteaching dapat membantu guru menjalani latihan mengajar dengan baik dan sistematik
 juga sebagai medan latihan sebelum memasuki dunia pekerjaan sebenar. Ianya persediaan para
 guru sebelum melangkah ke alam praktikum seterusnya alam pekerjaan sebenar nanti.
 Pelaksanaan macroteaching telah memberi keyakinan yang tinggi kepada semua pelajar untuk
 mengajar di sekolah nanti dan ilmu yang didapati tidak dapat diperoleh di mana-mana.Jutaan
 terima kasih dan setinggi-tinggi penghargaan kepada Dr Farah dan semua pensyarah PGDE
 2018/2019 yang sangat berdedikasi dan memberikan ilmu yang sangat berguna.Semoga
 diganjarkan pahala sebanyaknya.

